
Daoine agus dèanadas

Tha e mar amas aig lìonra na h-Iomairt na h-ìrean as fheàrr a thaobh gnè
a thoirt gu buil anns a h-uile nì a bhios i a’ dèanamh. Mar Chreideasaiche
nar Cosnaidhean, tha sinn a’ creidsinn ann an cuideachadh ris an luchd-
obrach na sgilean agus an dìoghrais aca a leasachadh gus an t-seirbheis
as fheàrr a thoirt seachad don luchd-chleachdaidh.



Luach-saothrach do thionnsgnadh

Am measg nan euchdan a rinn an Lìonra
ann an 2005-06 bha toirt a-steach a’
phrògraim gus stiùireadh a leasachadh am
measg luchd-rianachd aig an ìre as àirde;
prògram ùr cur-an-aithne do luchd-obrach;
fhuair caochladh bhuidhnean-iomairt
ionadail duaisean ann an Scotland’s Health
at Work agus nochd sinn air clàr Sunday
Times nan ceud chompanaidh as fheàrr
ann an Alba don dara bliadhna an dèidh
a chèile. Bha sinn cuideachd air an liosta
mu dheireadh ann an duaisean Personnel
Today san roinn mu rianachd slàinte
aig obair.

Tha slàinte na cuid gu math cudromach de
dh’obair an Lìonra. Thòisich sinn seirbheis
slàinte-obrach, lean sinn oirnn a’ cur taice
ri prògram de chuideachadh ann an
dìomhaireachd don luchd-obrach agus
chùm sin caochladh bhuidhnean-obrach
mar chuideachadh don luchd-obrach gus
an gnothach a dhèanamh air brùthadh.

A’ cur feabhais air ceannas

Tha e mar amas aig a’ phrògram ùr againn
mu leasachadh ceannais, ACHIEVE,
lèirsinn, eòlas agus comas a thoirt do
luchd-ceannais dol an sàs ann an
dèanadas dhaoine, sgiobaidhean agus
eagrachaidhean gus na dùbhlain ann an
‘A’ Ghaidhealtachd agus na h-Eileanan,
sùrdail ’s soirbheachail’ a shàrachadh.

Bhon Ògmhios 2005, tha 40 de luchd-
rianachd san Lìonra air am prògram a
ghabhail agus tha iad air a mholadh gu
mòr. Tha 60 eile ri pàirt a ghabhail ann san
dà bhliadhna a tha romhainn.

Slàinte

Tha sinn a’ creidsinn ann an
cothromachadh eadar beatha agus obair
agus a bha ga chur air adhart. Bidh deagh
bhuaidh air toileachas an luchd-
chleachdaidh aig luchd-obrach a tha nas
sona agus nas dèanadaiche.

Tha loidhne-cuideachaidh 24 uairean a
thìde againn agus bidh comhairleachadh
pearsanta ga thoirt seachad againn gus
aghaidh a chur air ceistean a tha ceangailte
ri obair agus ceistean nach eil.

Tha còrr is 80 de mhanaidsearan air pàirt
a ghabhail ann am buidhnean-obrach mu
chumail rian air brùthadh, aig a bheil mar
amas leasachaidhean seasmhach a
dhèanamh. Tha iad seo rim faotainn dhan
luchd-obrach air fad a-nis.

San Ògmhios 2005, thug sinn a-steach
seirbheis ùr mu shlàinte-obrach, air a toirt
seachad le RS Occupational Health. Bidh
neach-altraim a tha uidheamaichte ann
an slàinte-obrach a’ toirt comhairle do
luchd-rianachd agus luchd-slàinte, a’ toirt
seachad eòlais agus a’ dèanamh sgrùdaidh
air slàinte agus dòigh-beatha.

Tha slàinte mar chuid chudromach a-nis de
thionnsgnadh ùr sam bith a thathar a’ toirt
a-steach, bho ullachadh gu ceannas agus
leasachadh-rianachd, ballrachd de
dh’ionadan-eacarsaich agus cùmhnant
airson solair air an taobh a-staigh.

Am measg nan nithean a bhios
a’ ciallachadh gun soirbhich leis seo tha
ìsleachadh air ìrean de strì, ìre nas ìsle air
falbh on obair, barrachd cruthachalachd,
lùghdachadh air atharrachaidhean san
luchd-obrach agus conaltradh nas fheàrr.

Creideas nar Cosnaichean

Mar chuid den mheasadh a rinn an Lìonra
air CnC, chaidh measadh a dhèanamh air
ceithir sgìrean aig an Iomairt agus taghadh
den luchd-obrach aig Dreuchdan Alba aig
toiseach an Iuchair 2005.

Chaidh tòrr eisimpleirean de dheagh
chleachdadh aithneachadh agus bha an
neach-measaidh gu math toilichte leis an
dòigh san gabh an Iomairt gnothach ri
dealbhachadh-rianachd agus
dealbhachadh-obrachaidh agus rianachd
agus leasachadh dhaoine.

Thuirt an neach-measaidh: “Tha an
luchd-obrach gu math adhartach agus
uasal às na rinn iad. Tha an luchd-rianachd
gu math fosgailte agus bidh iad a’ gabhail
ùidh dha-rìribh ann an daoine, agus na nì
iad agus tha iad gu math fosgailte mu
bheachdan air ais cuideachd”.

Bidh measaidhean bho seo a-mach a rèir
nan slatan-tomhais aig CnC agus chaidh
caochladh nithean a chomharrachadh a
nì cinnteach gun cùm sinn ris na
h-inbhean sin.

Co-ionannachd ann am fastadh

Seach gu bheil sinn mothachail air cruth
an luchd-obrach againn a thaobh cinnidh,
tha feallsanachd amalaichte againn mu
cho-ionannachd agus eugsamhlachd ann
am fastadh. Tha e mar rùn againn
poileasaidhean fastaidh a leasachadh agus
a sgrùdadh gu cunbhalach gus
feumalachdan an Lìonra agus an luchd-
obrach ann a thoirt a-mach, cho math ri
feumalachdan mu reachdas agus deagh
chleachdadh. Bidh sinn a’ dèanamh seo le
bhith ag obair gu dlùth leis na
h-aonaidhean-ciùird aithnichte tro
Cho-chomataidh a’ Bharganachaidh.

Cur-an-aithne

Bho thòisich an Lìonra air prògram dà latha
cur-an-aithne sa Mhàrt 2005, tha 100
neach-obrach bhon Lìonra air pàirt a
ghabhail ann. Bheir am prògram dealbh
farsaing air an Lìonra agus fiosrachadh mu
na daoine, poileasaidhean agus modhan-
obrachaidh as cudromaiche cho math ri
blasad den dòigh sam bi an t-eagrachadh
ag obair.

Fhuair còrr is 90 às a’ cheud dhen
fheadhainn a chaidh a cheasnachadh gun
robh am prògram na bhuannachd mhòr,
le 35 às a’ cheud ga mheas prìseil.

Sa mheasadh a rinn sinn air CnC,
chaidh a ràdh: “Aon bhuannachd mhòr
a thug àireamh mhòr dhaoine fa-near ’s e
an cothrom dàimh a dhèanamh le
co-obraichean air a’ chur-an-aithne agus
caidreabh seasmhach is taiceil a
chruthachadh mar thoradh air sin.”

Còmhla a dh’ionnsaigh a-màireach

Chaidh a’ chiad chruinneachadh den
luchd-obrach air fad a chumail san Aghaidh
Mhòr sa Mhàrt 2006. A bharrachd air a
bhith a’ toirt an luchd-obrach còmhla gus
toraidhean a’ mheasaidh a chaidh a
dhèanamh air an eagrachadh a chur an
cèill, fhuaras an cothrom don a h-uile roinn
den Lìonra a cuid obrach fhèin a shealltainn
ann an dòigh a bha aotrom is tarraingeach.
Bha còrr is 40 de thaisbeanaidhean ann a
bha aotrom ach a thug fiosrachadh
cudromach seachad mu obair an Lìonra
air fad.

Chaidh gabhail ris gu mòr agus bha fianais
làidir ann gun deach na h-amasan a bha
ann a thoirt gu buil.

LEC HIE meadhan Dreuchdan Alba
Aonad-gnìomhachais, gnè agus uairean

Luchd-fastaidh a rèir aonad-gnìomhachais, gnè agus uairean aig àm a’ Ghearrain 2006

Seirbheis nas fheàrr don luchd-chleachdaidh

Tha an teisteanas Charter Mark, inbhe
riaghaltais mu fheabhas ann an seirbheis
luchd-cleachdaidh ann an eagrachaidhean
poblach, againn.

Rinn luchd-measaidh Charter Mark
sgrùdadh bliadhnail san Dùbhlachd 2005.
Fhuaras a-mach gun robh sinn fhathast a’
cumail gu dlùth ri feallsanachd Charter
Mark agus gun d’rinn sinn adhartas air
plana-gnìomhaidh a chaidh a leasachadh
an dèidh a’ mheasaidh roimhe sin.

Chomharraich an luchd-measaidh dà àite
far an robh piseach a dhìth agus nì iad
measadh oirnn a-rithist ann an 2007.

Beachdan aig luchd-cleachdaidh

Tha rùn againn an t-seirbheis againn a
leasachadh fad na tìde. Tha sinn a’ cur
fàilte air beachdan agus molaidhean, bidh
sinn ag èisteachd gu faiceallach ris a h-uile
gearan a gheibh sinn agus tha modh-
obrachaidh èifeachdach agus soirbh againn
gus gnothach a ghabhail ri gearanan air an
taobh a-muigh. Gu ruige deireadh a’ Mhàirt
2004, chaidh 41 de ghearanan a
dhèanamh fon mhodh-obrachaidh seo.
Bha iad seo fo chòig cinn:

Cuideachadh-ionmhais: 10
Cuideachadh le ullachadh: 8
Ceistean mu cheannach: 5
Ceistean mu mhaoin: 4
Eile: 14

A-mach às an fheadhainn seo, chaidh sia
air adhart gu ìre a dhà den mhodh-
obrachaidh air an taobh a-staigh.

Tha Ombudsman nan Seirbheisean
Poblach ag innse cuideachd gu bheil aon
ghearan ann a tha gun fhuasgladh fhathast.

Gu math tric bidh gearanan nan cothroman
dhuinn an t-seirbheis againn a leasachadh
agus faodaidh iad fiosrachadh gu math
feumail mu rianachd a thoirt seachad.

Mar thoradh air gearanan, rinn sinn
ath-bhreithneachadh air an dòigh san
làimhsichear reicean de mhaoin, agus
dh’ùraich sinn am fiosrachadh a bhios sinn
a’ toirt do dhaoine a chuireas tairgsean-
dealain a-steach.

Inbhe Dèanadas 2005-06

Thoir freagairt air gach litir, facs agus post-dealain far a bheil freagairt a dhìth, taobh a-staigh seachd 61%
là-obrach an dèidh am faighinn.

Bu chòir dhan luchd-fhàilteachaidh fònaichean a fhreagairt an taobh a-staigh còig seirmean. 100%

Bu chòir dhan luchd-obrach iad fhèin a chur an aithne le ainm nuair a dh’fhreagras iad am fòn. 67%

Dèilig ri iarrtasan airson cuideachaidh suas ri £25,000 taobh a-staigh 12 latha-obrach mar mheadhan. 9.29 latha

Dèilig ri iarrtasan airson cuideachaidh bhon lìonra de £25,000 gu £100,000 taobh a-staigh 30 latha-obrach 12.25 latha
mar mheadhan.

A rèir poileasaidh an riaghaltais, gabh cuimse air gach fairdeal mu nach eil deasbad an taobh a-staigh 99%
30 latha-obrach (no na cumhaichean aonaichte).

Tha sinn toilichte chur an cèill gun deach adhartas a dhèanamh a-rithist le ceadachadh nas luaithe o rinn sin na modhan-obrachaidh
gnìomhachais againn cunbhalach. Gu sònraichte, tha sinn air feabhas mòr a dhèanamh san ùine a tha e a’ gabhail dèiligeadh ri iarrtasan
airson cuideachaidh suas gu £25,000. Is e an targaid a tha againn airson seo 12 latha-obrach agus an-uiridh b’ e an àbhaist 16 latha an
taca ri 9.28 am-bliadhna.

Tha sinn cuideachd air lùghdachadh a dhèanamh air an ùine a bheir e gus dèiligeadh ri iarrtasan airson cuideachaidh eadar £25,000 agus
£100,000. Is e an targaid a tha againn airson seo 30 latha-obrach agus an-uiridh b’ e an àbhaist 26 an taca ri 12.25 latha am-bliadhna.

Inbhean mu dhèanadas lìonra na h-Iomairt 2005-06



Saorsa Fiosrachaidh

Thàinig Achd Saorsa an Fhiosrachaidh
(FOI) an gnìomh ann an Alba air 1
Faoilleach 2005, a thug còir laghail do
dhaoine air fiosrachadh air a ghleidheadh
le buidhnean poblach.

Mar fhreagairt, chuir lìonra na h-Iomairt
poileasaidhean agus modhan-obrachaidh
an gnìomh gus gnothach a ghabhail ri
iarrtasan, a rèir nam feumalachdan aig Oifis
Coimiseanair Fiosrachaidh na h-Alba
(OSIC).

Fon Achd tha againn ri aithisg a thoirt
seachad mu na rinn sinn; tha an clàr gu
h-àrd a’ sealltainn seo.

Tha de chòir aig neach sam bith nach eil
riaraichte leis an dòigh san gabh sinn
gnothach ri iarrtas airson fiosrachaidh
ath-bhreithneachadh iarraidh. Ann an
2005-06, ghabh sinn gnothach ri sia
ath-bhreithneachaidhean, nach deach a
h-aon dhiubh a chur don OSIC airson
ath-thagraidh.

Ged as coltach gu bheil ìre nan iarrtas a’
dol an lughad, tha toinnte cuid de na
cùisean a làimhsicheas sinn a’ dol am
meud. Bidh mòran iarrtas a’ bualadh air
caochladh raointean de dh’obair an lìonra,
mar ghearanan agus cheistean bho na
meadhanan.

Bha ùidh mhòr ann am fiosrachadh an
Lìonra a chaidh fhoillseachadh air an
làrach-lìn againn an dara cuid gu
gnìomhach no mar fhreagairt air iarrtas
fo shaorsa fiosrachaidh. Bha mu 27,000
tadhal air seòmar-leughaidh na làraich,
far am bi ceistean agus freagairtean
ceangailte ri Saorsa Fiosrachaidh gam
foillseachadh againn.

Thug sinn freagairt cuideachd air
co-chomhairleachadh Riaghaltas na h-Alba
mu Shaorsa Fiosrachaidh. Tha copaidh den
fhreagairt ri fhaighinn air
www.scotland.gov.uk/publications/2006/
05/11085226/0.

B’ iad na prìomh phuingean a rinn sinn gu
bheil a’ cur cosgais air iarrtasan fo Shaorsa
Fiosrachadh gun èifeachd; tha na
cosgaisean a th’ oirnn gus na dleastanasan
againn fon achd car àrd agus bidh e a’
bualadh air a’ phrìomh obair againn; agus
gu bheil feum air stiùireadh mu
làimhseachadh iarrtasan gus fiosrachadh a
thoirt seachad a tha na chuid de na
seirbheisean làitheil againn.

Sa chiad bhliadhna làn aca, tharraing na
duilleagan againn mu Shaorsa
Fiosrachaidh, aire mhòr, le còrr is 10,500
tadhal air an duilleag aig a’ bhàrr. San
t-seòmar-leughaidh eadar-ghnìomhach
air-loidhne, far am bi ceistean is
freagairtean mu Shaorsa Fiosrachaidh gam
foillseachadh againn, chaidh na 263 faidhle
a chaidh fhoillseachadh am-bliadhna
luchdachadh 25,469 tursan. B’ iad na
sgrìobhainnean a bu thrice a leughadh na
ceadachaidhean mìosail de chuideachadh
do dhaoine is do dh’eagrachaidhean agus
geàrr-chunntas nan coinneamhan gach
seachdain aig luchd-rianachd na h-Iomairt.
www.hie.co.uk/freedom-
ofinformation.htm

Daoine agus dèanadas58

Saorsa Fiosrachaidh (FOI): mar a rinn sinn

Àireamh de dh’iarrtasan a fhuaras: 164

Àm àbhaisteach gus freagairt shlàn a thoirt air iarrtas airson fiosrachadh: 11 là

Àireamh de chosgaisean a chuireadh air iarrtasan: 0

Àireamh de dh’iarrtasan gus ath-bhreithneachadh a dhèanamh: 6

Àireamh de dh’athchuingean gu Coimiseanair Fiosrachaidh na h-Alba: 0

Cho tric a chuir sinn ris a’ chrìoch-ama gus freagairt a thoirt seachad: 0

Tha an clàr seo a’ sealltainn na h-ìre a-
mach às a’ cheud de dh’iarrtasan FOI air
an tug sinn freagairt le bhith a’ nochdadh,
a’ nochdadh gu ìre no a’ gleidheadh
fiosrachaidh. Tha e cuideachd a’ sealltainn
iarrtasan nach robh am fiosrachadh a
chaidh iarraidh air a shon againn.

7%
2%

8%

83%

Air a nochdadh

Air a nochdadh gu ìre

Air a ghleidheadh

Cha robh am fiosrachadh a dh’iarradh againn

Dèanadas bho bhliadhna gu bliadhna 2002-2006

Prìomh cheuman 2002-3 2003-4 2004-5 2005-6

Tadhal 4.3 million 8.3 million 11.3 million 19 million

Luchdachadh – 315,000 444,000 1,100,000

Iomradh air eòladair 22,000 54,000 590,000 2,500,000

Lorgan san làraich – 63,000 69,000 91,000

Tadhal air làraichean nam buidhnean-iomairt ionadail 17,000 22,000 26,000 33,000

An làrach ri fhaotainn (àm suas) – 97.6 99.7 99.9

Iomraidhean bho Ghoogle – 206,000 363,000 587,000

Iomraidhean air seirbheisean eile – – 174,000 449,000*

* Air atharrachadh airson nan seirbheisean nach robh an làthair ann an 2004-05 air fad

Làraichean-lìn lìonra na h-Iomairt – fiosrachadh 2005-2006

Làraichean-lìn lìonra na h-Iomairt –
www.hie.co.uk

Chaidh an fhèill air làraichean-lìn Lìonra na
h-Iomairt – a chaidh a dhealbhachadh às ùr
san Iuchar 2004 – seachad air an ìre ris an
robh dùil. Chaidh còrr is 19m tadhal a
dhèanamh air duilleagan ann an 2005-06,
àrdachadh 68 às a’ cheud air a’ bhliadhna
roimhe sin. Bha còrr is dà uiread de
luchdachaidhean ann gu 1.1m agus chaidh
iomraidhean air an eòladair-ghnìomhachais
againn am meud ceithir uiread gu 2.5m.

An fheadhainn as motha fèill

Tha ùidh anns gach raon de chuspairean
làrach-lìn na h-Iomairt ach is iad na
tachartasan a ghabhas lorg agus na
h-eòladairean-gnìomhachais an fheadhainn
as motha fèill. Am measg nan cuspairean
eile san robh ùidh shònraichte tha
obraichean a’ dol, saorsa fiosrachaidh,
cothroman tairgse, fiosrachadh mu
sheirbheisean agus duilleagan le
fiosrachadh mu cheanglaichean.

B’ iad am fichead seirbheis air-loidhne air am bu mhotha fèill:

Seirbheis Àireamh Tadhal

Gnìomhachas a’ tòiseachadh 1 20,427

Comhairle mu thionnsgnadh 2 19,819

Taic ri pròiseactan coimhearsnachd 3 18,578

Taic airson leasachadh-sgilean 4 18,466

Clàr-tasgaidh 5 16,800

Sgioba-fearainn 6 15,808

Modern Apprenticeships 7 15,632

Seirbheisean togalaich an Lìonra 8 15,352

Taic-ionmhais do ghnìomhachasan 9 14,760

New Deal 10 14,541

Comhairle mu theicneolas-fiosrachaidh 11 14,452

Comhairle mu ghnìomhachais-tuathanachais 12 14,418

Training for Work 13 14,340

Croitearachd 14 13,828

Comhairle is fiosrachadh 15 12,524

The Opportunity Fund 16 12,274

Èifeachdachd ann an gnìomhachas 17 12,063

Maoin iasadan fastaidh 18 11,775

Seilbh luchd-fastaidh 19 11,707

Suidheachadh luchd-ceuma is oileanach 20 11,672



Buidhnean-iomairt ionadail62

Buidhnean-iomairt ionadail

Chaidh na naoi buidhnean-iomairt ionadail
aig lìonra na h-Iomairt ainmeachadh às ùr
ann an 2006 mar chuid den ath-
bhreithneachadh eagrachaidh againn.

Iomairt Earra-Ghaidheal is nan Eilean
Ionad na h-Iomairt,
Raon-gnìomhachais Chille Mhoire,
Ceann Loch Gilb, PA31 8SH
Fòn: +44(0)1546 602281
Facs: +44(0)1546 603964
Post-dealain: aie@hient.co.uk

Iomairt Ghallaibh is Chataibh
Taigh Tollemache, Inbhir Theòrsa
Gallaibh, KW14 8AZ
Fòn: 01847 896115
Facs: 01847 893383
Post-dealain: case@hient.co.uk

Rathad an Stèisein, Goillspidh,
Cataibh, KW10 6SN
Fòn: +44(0)1408 633872
Facs: +44(0)1408 633873
Post-dealain: case@hient.co.uk

Iomairt nan Eilean Siar
Ceàrnan Sheumais, 9 Sràid Sheumais
Steòrnabhagh, Leòdhas, HS1 2QN
Fòn: 01851 703703
Facs: 01851 704130
Post-dealain: wie@hient.co.uk

Taigh Cheann a’Locha, Lìonaclait
Beinn a’ Bhaghla, HS7 5PJ
Fòn: +44(0)1870 604900
Facs: +44(0)1870 604901
Post-dealain: wie@hient.co.uk

Iomairt Inbhir Nis agus Taobh Sear na
Gaidhealtachd
An Taigh Uaine,
Raon-gnìomhachais na Beithe a Tuath
Inbhir Nis, IV2 3BL
Fòn: 01463 713504
Facs: 01463 712002
Post-dealain: inbse@hient.co.uk

Seòmar 1/2, Mol Àrd, Ionad-gnìomhachais,
An Aghaidh Mhòr, PH22 1RH
Fòn: +44(0)1479 810188
Facs: +44(0)1479 811183
Post-dealain: inbse@hient.co.uk

69-71 Sràid Àrd, Inbhir Ghòrdain,
IV18 0AA
Fòn: +44(0)1349 853666
Facs: +44(0)1349 853833
Post-dealain: inbse@hient.co.uk

Iomairt Loch Abair
Taigh Mhoire, Ceàrnan nan Gòrdanach,
An Gearastan, PH33 6DY
Fòn: 01397 704326
Facs: 01397 705309
Post-dealain: lochaber@hient.co.uk

Iomairt Mhoireibh
Horizon Scotland, Pàirc na h-Iomairt,
Farrais, Moireabh IV36 2AB
Fòn: 01309 696000
Facs: 01309 696001
Post-dealain: moray@hient.co.uk

25 Sràid na h-Eaglais an Iar,
Bucaidh, AB56 1BN
Fòn: +44(0)1542 839821
Facs: +44(0)1542 839536
Post-dealain: moray@hient.co.uk

Iomairt Arcaibh
14 Queen Street, Baile na Cille
Arcaibh, KW15 1JE
Fòn: 01856 874638
Facs: 01856 872915
Post-dealain: oe@hient.co.uk

Iomairt Shealtainn
Ionad-bhùthan Tholl nan Clach,
26 Rathad a Tuath, Liùrabhaig
Sealtainn, ZE1 ODE
Fòn: 01595 693177
Facs: 01595 693208
Post-dealain: shetland@hient.co.uk

Sgioba Unst, Aonad 2,
Raon-gnìomhachais Hagdale,
Baltasound, Unst, ZE2 9TW
Fòn: +44(0)1957 711609
Facs: +44(0)1957 711211
Post-dealain: unst.response@hient.co.uk

Iomairt an Eilein Sgitheanaich is
Taobh Siar Rois
Taigh an Rìgh, An Grìn,
Port Rìgh, An t-Eilean Sgitheanach, IV51 9BS
Fòn: 01478 612841
Facs: 01478 612164
Post-dealain: sale@hient.co.uk


